
				এই পাতাটির মুদ্রণ সংশোধন করা প্রয়োজন। 
SRSR श्-°5ि ।।
প্ৰসিদ্ধি লাভ করিয়াছিলেন। ক্রিকেট খেলায় তাহার নৈপুণ্য দেখিয়া বাঙ্গালার তদানীন্তন ছোট লাট স্যার রিভার টমসন তঁহাকে একখানি কারুকাৰ্য্যযুক্ত ব্যাটু (Ornamented bat) পুরস্কার প্রদান করেন। তিনি ঢাকা কলেজের তদানীন্তন অধ্যক্ষ মিঃ জে-ভি-এস পোপের প্রিয় ছাত্র ছিলেন। ইনিই সুপারিস করিয়া বসন্তকুমারকে চূড়ামণ এষ্টেটের অপ্ৰাপ্তবয়স্ক জমিদার-পুত্রের গৃহশিক্ষক ও অভিভাবক নিযুক্ত করিয়া দিয়াছিলেন। কিছুদিন এই কাৰ্য্য করিবার পরে তাহার পিতৃব্য কালীকিশোর বাৰ্দ্ধক্যজনিত মানসিক দৌৰ্ব্বল্যের জন্য র্তাহাকে চাকুরী ছাড়িয়া বিষয়-সম্পত্তি পরিদর্শনের জন্য বাড়ীতে চলিয়া আসিতে বলেন। তখন তিনি উক্ত চাকুরী ছাড়িয়া বাড়ীতে ফিরিয়া আসিয়া বৈষয়িক কৰ্ম্মে প্ৰবৃত্ত হন। কিন্তু দুৰ্ভাগ্যবশতঃ ৫০ বৎসর বয়সের কিছু পরেই তিনি লোকান্তরিত হন। তিনি শিষ্টাচারী, ভদ্র, নম্র ও সৌজন্যসম্পন্ন ব্যক্তি ছিলেন। বিজযোগিনীতে স্ব-ভবনে অবস্থান করিবার সময়ে তিনি স্থানীয় স্কুল-কমিটির প্রেসিডেণ্ট ছিলেন এবং নিষ্ঠার সহিত কৰ্ত্তব্য নিৰ্বাহ করিয়া সকলের প্রশংসাভাজন হইয়াছিলেন।
বসন্তকুমারের তিন পুত্র ; তিন জনের মধ্যে দুই জন এক্ষণে জীবিত আছেন। তঁহার জ্যেষ্ঠ পুত্ৰ ফাষ্ট আর্টস শ্রেণী পৰ্য্যন্ত অধ্যয়ন করিয়া ছিলেন। তিনি এক্ষণে বাড়ীতে থাকিয়া নিজেদের জমিদারী দেখাশুনা করিতেছেন।
কালীকিশোরবাবু ১১টি পুত্র রাখিয়া গিয়াছেন। তঁহাদের মধ্যে ৮ জন। এখনও জীবিত। জ্যেষ্ঠ পুত্র ময়মনসিংহ জজ আদালতের নাজির ছিলেন। কালীকিশোরবাবুর আর এক পুত্র কেরাণীগিরি করিতেন ; এহ্মণে পেনসন ভোগ করিতেছেন। তাহার দ্বিতীয় পুত্ৰ সূৰ্য্যবাবু কৃতী, নির্লেভ ও যশস্বী ডেপুটি পুলিস সুপারিন্টেণ্ডেণ্ট ছিলেন ; অবসর গ্ৰহণ করিয়া এক্ষণে কাশীবাসী হইয়াছেন। এই সুৰ্য্যবাবুৱা

